
մշակել բանկային համակարգում մոտիվացիոն նորմատիվների
կիրառման արդյունավետության գնահատման մեխանիզմ, հաշվի
առնելով բանկային գործարարության ակտիվացման և կայուն
զարգացման գործոնները:
Հետազոտության օբյեկտը և առարկան: Հետազոտության օբյեկտ են

հանդիսացել ՀՀ բանկային համակարգը, իր բոլոր ենթակառուցվածքներով,
բանկային գործի ֆինանսատնտեսական կառավարման գործընթացներով:

Հետազոտության առարկան չՀ բանկային համակարգի հիմնական
տնտեսական նորմատիվների շրջանակը, դրանց գնահատման, կիրառման
արդյունքների չափման, վիճակագրության, ֆինանսական
վերահսկողության և արդյունավետ կառավարչական որոշումների
կայացման ոլորտը:

Հետազոտության տեսական, մեթոդաբանական և տեղեկատվական
հիմքերը: Հետազոտության համար տեսական և տեղեկատվական հիմք են
հանդիսացել բանկային ոլորտի կառավարման, և հատկապես, բանկերի
տնտեսական գործունեության նորմատիվային դաշտի, վերլուծության,
ֆինանսական վերահսկողության ու կարգավորման վերաբերյալ
հայրենական և արտասահմանյան տեսաբանների աշխատությունները,
գիտական հրապարակումները, աշխատանքային փաստաթղթերը,
մակրոտնտեսական վերլուծությունները, ՀՀ-ում ֆինանսաբանկային
ոլորտին առնչվող օրենսդրությունը և նորմատիվ իրավական ակտերը:

Հետազոտության մեջ կիրառվել են ֆինանսատնտեսական
վերլուծության, աուդիտորական գնահատման, վիճակագրական,
գործոնային և փորձագիտական վերլուծությա մեթոդներ:

Հետազոտության գիտական նորույթը և արդյունքը: Հետազոտության
գիտական նորույթը ՀՀ առևտրային բանկերի գործունեության հիմնական
տնտեսական նորմատիվների կատարելագործման հայեցակարգային
ուղիների առաջադրումն է: Մասնավորապես, հետազոտության և
առաջադրված խնդիրների լուծման ընթացքում ստացվել են մի շարք
արդյունքներ, որոնցից գիտական նորույթ են.
. Հիմնվելով ՀՀ բանկային համակարգում կիրառվող կանոնակարգային

հիմնադրույթների, ինչպես նաև Բազելյան գործընթացի ներկա
մարտահրավերների ուսումնասիրությունների վրա՝ վերլուծվել և
առաջարկվել է բանկային տնտեսական գործունեության նորմատիվային
դաշտի հատվածավորում՝ դրանցում հստակ խմբավորելով
սահմանափակող, կանխարգելող և խթանող նորմատիվային
ցուցանիշների խմբեր:
մշակվել է միջնաժամկետ կտրվածքով առևտրային բանկերի
իրացվելիության նոր գործակից, որը հնարավորություն է ընձեռում
Բազելյան կոմիտեի համանուն նորմատիվների շրջանակը համալրել

ինչպես դինամիկ, այնպես էլ ստատիկ ցուցանիշներով և դրանցով
պայմանավորված գնահատել բանկային ակտիվների մինչև 2 տարվա
իրացվելիության մակարդակը,
վերլուծվել և դրա արդյունքում առաջարկվել է բանկերի լրացուցիչ
(բուֆերային) կապիտալին հատկացումները ճանաչել որպես
շահութահարկի նվազեցում, որը կնպաստի զուտ շահույթի մեծության
աճին և շահաբաժինների վճարման հնարավորությունների ավելացմանը,
ելնելով բանկերի ֆինանսական հաշվետվություններում բացահայտված
սխալների ռիսկերի կանխարգելման և մոտիվացիոն նորմերի կիրառման
պահանջից՝ մշակվել է շահույթից բանկերի ֆինանսատնտեսական
բաժինների աշխատակիցներին մասհանվող պարգևատրումների
սանդղակ, որը կշահադրդի առավել խստապահանջությամբ մոտենալու
հրապարակվող հաշվետվությունների թափանցիկության և
արժանահավատության ապահովմանը մինչ աուդիտի անցկացումը:

Հետազոտության արդյունքների գիտագործնական և կիրառական
նշանակությունը: Ատենախոսությունն իրենից ներկայացնում է բանկային
գործունեության ոլորտում տնտեսական նորմատիվների գնահատման և
բարելավման տեսական և գործնական ուսումնասիրությունների հիման վրա
մշակված համալիր հետազոտություն, որը ներառում է որոշակի հիմնարար
առաջարկություններ ուղղված բանկային ոլորտի կարգավորման, ինչպես
նաև միջազգային չափանիշներով ֆինանսատնտեսական վերահսկողության
արդյունավետության բարձրացմանը:

Հետազոտության արդյունքներ կատարված առաջարկությունները,
մշակված մոտեցումները և մեթոդները կարող են իրենց գործնական
կիրառությունը գտնել ՀՀ վարկային շուկայի մասնակից
կազմակերպություններում՝ նպաստելով բանկային բնագավառում
ներդրումների տնտեսական արդյունավետության չափման, գնահատման,
վերլուծության և կառավարման ու տնտեսավարման կարգավորման հետ
կապված առկա ու հնարավոր հիմնախնդիրների լուծմանը:

Հետազոտության փորձարկումը և հրապարակումները:
Ատենախոսությունը քննարկվել և հավանության է արժանացել ՀՀ ԳԱԱ
Մ.Քոթանյանի անվան տնտեսագիտության ինստիտուտում, իսկ որոշ՝
դրույթներ արտացոլում են ստացել հեղինակի 4 գիտական հոդվածներում:

Ատենախոսության կառուցվածքը և ծավալը: Ատենախոսությունը
բաղկացած է առաջաբանից, երեք գլխից, եզրակացություններից,
օգտագործված գրականության ցանկից և հավելվածներից:
Ատենախոսությունը շարադրված է 112 էջի վրա ներառյալ գրականության
ցանկը: Ատենախոսությունը պարունակում է 12 աղյուսակ, 20 գծապատկեր:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ատենախոսության առաջաբանում հիմնավորված է հետազոտության
թեմայի արդիականությունը, հիմնավորվել են հետազոտության նպատակն
ու խնդիրները, մեթոդաբանական և տեղեկատվական հիմքերը,
աշխատանքում ստացված հիմնական գիտական արդյունքներն ու նորույթը,
ինչպես նաև այդ արդյունքների գործնական նշանակությունը:

Ատենախոսության առաջին «Բանկային գործունեության նորմատիվային
դաշտի գնահատման դերը ֆինանսական համակարգում" գլխում
ներկայացվել է բանկային գործունեության տնտեսական նորմատիվների
գործառույթները, տնտեսական գործունեության նորմատիվների
մեկնաբանումը մակրոհաշվենկատության հայեցակարգում և ՀՀ բանկային
համակարգի կայուն զարգացման և տնտեսական նորմատիվների
արդյունավետության վերլուծությունը:

Բանկային գործունեությունը տնտեսավարման այլ ոլորտներից
առանձնանում է տնտեսավարման կարգավորման նորմատիվային դաշտի
կարգավորմամբ: Հեղինակը նշում է, որ ոչ միայն բանկային համակարգում,
այլև ընդհանուր առմամբ, տնտեսական նորմատիվներն ի սկզբանե
գործարարության ոլորտում կիրառության մեջ են մտել որոշակի
սահմանափակումներով գործելու նկատառումներով: Հեղինակը նշում է, որ
բանկային գործունեության կարգավորմանը լուրջ ուշադրություն էր
դարձվում այդ կառույցների ֆինանսական կայունությունը ապահովող
նորմատիվների միջոցով, որոնք սակայն, առանձին բանկերի
գործունեության շրջանակում էին գործում, ենթարկվում էին լոկալացված
վերահսկողության, և զգայուն չէին մակրոտնտեսական միջավայրի
փոփոխություններին: Ֆինանսական վերահսկողության կանոնների
համատեղ մշակումը այնքան էլ հեշտ գործ չէր, հատկապես 1980-ականների
ֆինանսական ցնցումների ֆոնի վրա, և միայն 1988 թվ. ընդունվեց
արևմտյան բանկային համակարգի վերահսկիչ կարգավորման
փաստաթղթերի փաթեթը, որը ստացավ Բազել-1 անվանումը: Բազել-1-ով
առաջին անգամ հաստատվեց կապիտալի համարժեքության նվազագույն
8% մակարդակի ապահովման պահանջը և դրա հաշվարկի
մեթոդաբանությունը ռիսկով կշռված ակտիվներով: Բազելյան կոմիտեի
կողմից ընդունված առաջարկությունների առաջին փաթեթը ընդունվելուց
հետո կիրառության մեջ մտավ շուրջ 100 երկրներում 2 : Բանկային
գործունեության կոորդինացված վերահսկողության առաջարկությունների
երկրորդ փաթեթի մշակման անհրաժեշտությունը ծագեց 1998-2002թթ.
ֆինանսաբանկային ցնցումների ժամանակ: Չնայած այն հանգամանքին, որ

"Тумашова Е. Банковский м меняется. / Деловой Казах 2011. -- Ne 44 (291),,стр. 55
"Базельский мир, эл. ресу hap.Ilwwesnoplel0977boog4

համաձայնագրի երկրների որոշ մասը դեռ չէր հասցրել լիարժեք ներդնել
Բազել-2-ի պահանջները, համաշխարհային ֆինանսատնտեսական վերջին
ճգնաժամի դասերը 2010-2011թթ. արդեն պարտադրեցին Բազել-3-ի փաթեթի
մշակմանը, որն ուղղված էր կապիտալի որակի բարելավմանը: Հիմնվելով
Բազել-3-ի վերլուծության հիման վրա հեղինակի կողմից առաջարկվում է
բանկային գործունեության տնտեսական ցուցանիշները բարեփոխումները
իրականացնել երկու ուղղությամբ.

Առաջին. քանակական փոփոխություններ, առավելապես ընդլայնելով
բանկերի կայուն զարգացման դաշտն ապահովող ցուցանիշների ցանկը:
Ներկայումս տնտեսական մրցակցությունը բավականին սրվել է ոչ միայն
ներազգային, այլև միջազգային ֆինանսական շուկաներում: Աճում են
ֆինանսաբանկային գլոբալացման աճի տեմպերը, բանկային կառույցների
խոշորացումները, որի արդյունքում հայրենական բանկերի առջև խնդիր է
դրվում ամրապնդելու իրենց մրցակցային դիրքերը ֆինանսական
շուկայում՝ ունենալով կայուն զարգացման ռազմավարական թիրախային
նպատակներ:

Երկրորդ. որակական փոփոխություններ, ներդաշնակություն
ստեղծելով ոչ միայն տնտեսական նորմատիվների բուրգաձև համակարգի
բոլոր հատույթների, այլև դրանցից յուրաքանչյուրում ընդգրկված
ցուցանիշների խմբերի միջև:

Հեղինակի հետազոտությունները ցույց են տալիս, որ ի տարբերություն
միջազգային շուկայի, ՀՀ բանկային համակարգը ֆինանսատնտեսական
համաշխարհային ճգնաժամի տարիներին ոչ միայն կայունություն
ցուցաբերեց, այլև տեղաբաշխվող միջոցների աճ արձանագրեց, և դրանով
պայմանավորված, հայազգի ֆինանսիստների շրջանակում միանշանակ
չգնահատվեցին Բազել 3-ի պահանջները: Այսպես, տնտեսագետների մի
մասը գտավ, որ Բազել 3-ի կանոնների տարածումը կբերի ՀՀ բանկային
շուկայում խոշոր գործարքների և վարկավորման սահմանափակումների,
արդյունքում հանգեցնելով բանկերի խոշորացմանը 3 : Դրան զուգահեռ,
գործարարների շրջանում կարծիք հայտնվեց նաև, որ Բազել 3-ի նոր
կանոնները սահմանափակելով վարկավորումը, կարող են բացասաբար
անդրադառնալ տնտեսական աճի վրա 4 : Այս տեսակետներին
հակադարձելով, արձանագրվեց նաև, որ 2014 թ. կմեկնարկի ՀՀ-ում Բազել 3-

ի սկզբունքների քայլ առ քայլ կիրառման գործընթացը, որով ըստ
Հայաստանի բանկերի միության նախագահի, բանկերի կառավարումը
կհասցվի որակապես նոր մակարդակի և արմատապես կբարեփոխվի ռիսկ
մենեջմենթը 5: Առևտրային բանկերի կայուն զարգացման տեսանկյունից

thapdhave.Banksamlam news էլեկտրոնային ամնագիր, հոկ , 2012

տնտեսական ցուցանիշների դասակարգման մեջ առաջին հերթին
ներկայացվում են հիմնական նորմատիվները, որոնք վերահսկվում են
Կենտրոնական բանկի կողմից և նպատակ են հետապնդում ապահովելու
տնտեսավարման ընթացիկ կայունություն: Դրանց լրացնելու են գալիս
ընթացիկ կայունության ապահովմանն ուղղված հակաճգնաժամային
ռեսուրսները, որոնց ձևավորմանը առանձնակի ուշադրություն է դարձվում
Բազել 3-ի դրույթներում: Մասնավորապես, նորմատիվային նոր
պահանջներ է ներկայացվում կապիտալի, պահպանման և հակացիկլիկ
բուֆերների ձևավորմանը, պրոցիկլայնության կրճատմանը, որն անշուշտ
եկամուտների հաշվին լրացուցիչ պահուստների ձևավորման միջոցով
կրճատելու է բանկերի շահույթը և նվազեցնելու է գործարարության
ակտիվությունը մրցակցային շուկայում: Թեև նշված բարեփոխումները
կամրապնդեն բանկային հատվածը, սակայն թերևս որոշ բանկեր ստիպված
կլինեն բարձր պահել տոկոսադրույքները՝ հարմարվելով կապիտալի
ձևավորման նոր պահանջներին. հատկապես կարճ
ժամանակահատվածում: Բացի այդ, բարձր իրացվելի ակտիվների
ձևավորման պահանջների խստացմանը զուգընթաց շուկայում հավանաբար
կաճեն նաև դրանց ձեռքբերման գները, ինչը լրացուցիչ ֆինանսական
լարվածություն կառաջացնի բանկերում 6 : Հետևաբար, Բազել 3-ի
պահանջների կիրառումը մի կողմից կամրապնդի բանկերի ֆինանսական
ապահովությունը, սակայն մյուս կողմից, որոշակիորեն կազդի վերջիններիս
գործունեության շահութաբերության կրճատման և գործարար
ակտիվության նվազման վրա: Այս առումով, ըստ ատենախոսի,
տնտեսական ցուցանիշների կազմում, առաջնահերթություն պետք է
համարվի նաև զարգացման հնարավորությունների գնահատման
ցուցիչների ընդգրկումը, որոնք կբնութագրեն բանկերի գործունեության
հեռանկարային կայունությունը և մրցակցային ռազմավարական դիրքերի
ապահովումը ֆինանսական շուկայում:

Միաժամանակ, ըստ հեղինակի, ժամանակակից բանկային
տեղայնացված վերահսկողությունն առաջնահերթություն համարվելով,
այնուամենայնիվ փոխլարցվելու կարիք է զգում մակրոտնտեսական
ազդակներով, և ներկայումս ֆինանսական վերահսկողության միջազգային
չափանիշների մշակման գործընթացում աստիճանաբար որոշիչ դերա-
կատարում է ստանում մակրոտնտեսական համակարգային
վերահսկողությունը (տես գծապատկեր 1): Վերջին շրջանում տնտեսական
նորմատիվներ սահմանման այնպիսի միտում է նկատվում, որպեսզի կայուն
զարգացման առումով ներդաշնակ միջավայր ձևավորվի բանկային
գործունեության մակրո և միկրո ֆինանսական վերահսկողության միջև,
ուղղված տնտեսավարման ողջամիտ վարկավորման գործընթացին և

ֆինանսատնտեսական ճգնաժամերի կանխարգելմանը, կամ առնվազն
դրանց վնասների նվազագույն չափերի կառավարմանը:

մակրոտնտեսական
սզդակներ

սկազդակներ
տնտեսական

Գծապատկեր 1 Բանկային գործունեության վերահսկողության մակրոհաշվենկա-
տության միջավայրը7

Ատենախոսության երկրորդ «Հիմնական տնտեսական նորմատիվների
կիրառման հիմնախնդիրները ՀՀ բանկային համակարգում* գլխում
քննարկված են իրացվելիության նորմատիվների բարելավման
ուղղությունները ՀՀ առևտրային բանկերում, հետազոտված են կապիտալի
որակի գնահատման նորմատիվային դաշտի ձևավորման վերլուծության
մոտեցումներ և ինքնավարության մակարդակի չափման և գնահատման
մոտեցումները բանկերի կայուն զարգացման համատեքստում:

Ինչպես համաշխարհային ֆինանսատնտեսական ճգնաժամի
տարիների ժամանակ, այնպես էլ հետճգնաժամային տարիներին ՀՀ
առևտրային բանկերը բարձր իրացվելիությամբ հանդես եկան և այդ
ոլորտում անկում չգրանցեցին (տես աղյուսակ 1):

Աղյուսակ 1

Բանկային համակարգի գործունեության հիմնական տնտեսական նորմատիվների
փաստացի մեծությունը (%), ըստ 2009-2013թթ. վերջի դրության

Տարիները ՀՀ ԿԲ-ի կողմից
Ցուցանիշներ սահմանված2009թ. 2010թ. 2011թ. 2012թ. 2013թ.

նվազագույն

< Բազել33 համառոտ տեղեկանք 2012թ., էջ 31, http://ww.cba.am. 7 Կազմված է հեղինակի կողմից:8 9

Ընդհանուր կապիտալի 28.9 22.6 18.3
համարժեքություն
Ընդհանուր 32.4 29.3 27.9
իրացվելիություն
Ընթացիկ 140.8 131.5 120.8
իրացվելիությոն
Աղբյուր ՀՀ Կենտրոնական բանկի տեղեկագրեր, 2010թ, 2011 թ, 2012 թ., 2013 թ. http://www.cba.am.

Ըստ աղյուսակի տվյալների պարզվում է, որ ուսումնասիրվող բոլոր
տարիներին բոլոր առևտրային բանկերը գործել են պահանջվող
նորմատիվային սահմանաչափերի ներքո և նույնիսկ այդ
սահմանաչափերից բավականին բարձր մակարդակով: Միայն 2013թ.-ին
համեմատած նախորդ տարվա (2012թ.) նկատմամբ ընդհանուր
իրացվելիությունն աճել է 3.5%-ով, իսկ ընթացիկ իրացվելիությունը 16.2%-
ով: Միայն ընդհանուր կապիտալի համարժեքությունն է, որ նվազել է 0.1%-
ով:

անկի կապիտս

սահմա-
նաչափերը

16.8 16.18 12.0

25.6 29.1 15.0

126.1 128.4 142.3

ՀՀ Կենտրոնական բանկի կողմից սահմանված և ներկայումս
գործողության մեջ գտնվող Ն1 նորմատիվը արդեն իսկ խստացված է և իր
12% թույլատրելի նվազագույն արժեքով, անգամ գերազանցում է
միջազգային չափանիշներով սահմանված բանկային կապիտալի
համարժեքության նվազագույն շեմը (8%), եթե բուֆերային կապիտալ չի
ձևավորվում, որն ի դեպ մինչ 2016թ. կարող է կիրառվել ոչ թե իմպերատիվ,
այլ մոնիտորինգի նկատառումներով: Սակայն, այս հարցում միջազգային
փորձագետները տարակարծություն են հայտնում: Մասնագիտական
գրականության մեջ կարծիք է հայտնվում, որ կապիտալի համարժեքության
նորմատիվի նկատմամբ պահանջների խստացումը կհանգեցնի բանկերի
խոշորացմանը, վարկավորման թանկացմանը, և անգամ բանկերի
արժեթղթերի ձեռքբերման գրավչության անկմանը բաժնետերերի
շրջանում10.

Բազային > 4.5%

Առաջին 6,0%

մակարդակի

կապիտալ Լրացուցիչ 1.5%
8,0%

Առաջին մակարդակի
կապիտալ Tier 1

բազային
սովորական բաժնետոմսեր,
չբաշխված շահույթ,
էմիսիոն եկամուտ

- բացահայտված պահուստներ,

փոքրամասնության բաժնեմաս,

լրացուցիչ
ոչ կուտակային ցպահանջ
արտոնյալ բաժնետոմսեր,

- նորամուծական հիբրիդային

գործիքներ < 1) x 0,15]

Գծապատկեր 2. Առևտրային բանկերի նորմատիվային կապիտալի
կառուցվածքը միջազգային չափանիշներով*

Այդ սահմանումից դուրս են մնում <<Բազել-2>>-ով առաջին մակարդակի
մինչև 15% թույլատրվող նորամուծական գործիքները, ինչպես նաև երրորդ
մակարդակի կապիտալը%

Երկրորդ մակարդակի
կապիտալ Tier 2

(Tier < Tier 2)

չբացահայտված
պահուստներ,
ակտիվների վերա-
գնահատման
պահուստներ,

- ընդհանուր պա-

հուստներ,
հիբրիդային
գործիքներ,
ստորադաս փո
խառություններ

Երրորդ մակարդա-
կի կապիտալ Tier 3

(Tier3<Tier1x2,5)

կարճաժամ-
կետ ստորա-

դաս փոխա-
ռություններ

Երկրորդ - 10,5 %

մակարդակի 2,0%

կապիտալ

ֆերային > 2,5%

կապիտալ

հակացիկլիկ...
...

հաշվենկատության

Գծապատկեր 3. Առևտրային բանկերի նորմատիվային կապիտալի
համարժեքության սահմանաչափերը միջազգային
չափանիշներով՝

Բանկային գործունեության ինքնավարության գնահատումը
վերլուծելիս հեղինակը նշում է, որ ուսումնասիրությունները ցույց տվեցին,

8 Կազմվել է ատենախոսի կողմից, Բազել 3-ի մոտեցումների հիման վրա:
9 Բազել 3, համառոտ տեղեկանք 2012թ., էջ 7, http://ww.cba.am.

10

10 Внедрение стандартвов БазельII/ БазельIll, <<Энст энд Янг - СНГ), 2013 стр. 12-14.
Կազմվել է ատենախոսի կողմից:

որ ճգնաժամի առաջացման պատճառներից մեկը բանկերի կողմից
չափազանց մեծ չափերի հասնող հաշվեկշռային և արտահաշվեկշռային
լևերիջի առկայությունն էր:

Կապիտալի Նորմատիվային կապիտալ
Համարժեքության -

ցուցանիշ
RWA (ռիսկով կշռված ակտիվներ)

Գծապատկեր 4. Առևտրային բանկերի նորմատիվային կապիտալի
համարժեքության փոփոխության միտումները միջազգային
չափանիշներով12

Տնտեսության անկման փուլում բանկային համակարգը նվազեցրեց
հաշվեկշռի լևերիջի մակարդակը, վաճառելով ակտիվները, որն իր հերթին
նպաստեց վաճառահանված ակտիվների գների նվազմանը: Ֆինանսների
տեսությունում լևերիջը, կամ ֆինանսական լծակը հաշվարկվում է
սեփական և փոխառու աղբյուրների հարաբերակցության
արդյունավետության գնահատման նպատակով: Ֆինանսական լծակը
կիրառվում է այն դեպքում, երբ կազմակերպության սեփական կապիտալի
ձեռք բերման արժեքն ավելի բարձր է, քան փոխառությունների տոկոսը, և
կա համոզմունք, որ կապիտալի ընդլայնմամբ կապահովվի թողարկման
համարժեք աճ: Բանկերի կայուն զարգացման համատեքստում
ինքնավարության մակարդակի չափման մոտեցումների հեղինակի
ուսումնասիրությունները ցույց են տալիս, որ

Առաջին, ՀՀ բանկային համակարգում դիտվում է լևերիջի բարձր
մակարդակ, որի թույլատրելի նվազագույն սահմանից նվազեցումներ չեն
արձանագրվում անգամ վերջին տարիներին անցկացված սթրես-թեսթերի
ժամանակ:

Երկրորդ, լևերիջի իրատեսական գնահատման գործընթացի
հիմնավորվածությունը մեծապես կախված է բանկերի կողմից
հրապարակված ֆինանսական հաշվետվություններում ներկայացված
ակտիվների և կապիտալի չափման ու գնահատման մոտեցումներից, որն իր
հերթին պահանջում է հաշվապահական հաշվառման միջազգային
ստանդարտներով ֆինանսական տեղեկատվության պատրաստում: Այս
առումով կարևորվում է ֆինանսական հաշվետվություններում բանկային
ակտիվների և կապիտալի որակական կազմի գծով ընդգրկուն
բացահայտումների իրականացումը, որոնց շրջանակը դեռևս չի
ներկայացվում ֆինանսական հաշվառման միջազգային ստանդարտներով:
Սակայն <<Բազել 3>> գործընթացն արդեն իսկ պահանջ է դնում բանկերում

12 Կազմվել է ատենախոսի կողմից:
12

աուդիտի կոմիտեների ձևավորման համար, որոնց միջոցով պետք է
վերահսկողություն իրականացվի յուրաքանչյուր բանկի կողմից
ֆինանսական հաշվետվական քաղաքականությունների ձևավորման
ուղղությամբ13.

Ատենախոսության երրորդ «Բանկային գործունեության
նորմատիվային ոլորտի բարելավման հայեցակարգային ուղիները ՀՀ-
ում* գլխում ներկայացված են բանկային գործունեության ռիսկերի
կանխարգելման նորմատիվային ոլորտի կատարելագործումը, հիմնական
տնտեսական նորմատիվների կիրառման հարկային դաշտի բարելավման
մոտեցումները, ինչպես նաև Ֆինանսական տեղեկատվության
բարելավման նորմատիվային կարգավորումը բանկային հաշվետվական
համակարգում: <<Բազել-3>>-ով առաջարկվում է ֆինանսատնտեսական
համակարգային վնասների փոխհատուցման համար ստեղծել լրացուցիչ
պահպանողական բնույթի ֆինանսական կապիտալ (բուֆեր), իսկ
ավելցուկային վարկավորման կանխարգելման նկատառումներով
ձևավորել ֆինանսական պահուստներ: Վերոնշյալների մեծությունը
հաշվարկվում է ֆիքսված գործակիցներով՝ հիմնվելով ռիսկով կշռված
ընդհանուր ակտիվների վրա (տես աղյուսակ 2):

Աղյուսակ 2
Կապիտալի համարժեքության պահանջները լրացուցիչ պահպանողական

բնույթի ֆինանսական կապիտալ (բուֆեր) ձևավորելիս14
Առաջին

Առաջին մակարդակիմակարդակի
հիմնական և Ընդամենը

հիմնական
լրացուցիչ կապիտալ

կապիտալ
կապիտալ

Նվազագույն պահանջներ 4,5% 6,0% 8,0%
Պահպանողական բնույթի
ֆինանսական կապիտալ 2,5%
(բուֆեր)
Նվազագույն պահանջներ
հաշվի առած 7,0% 8,5% 10,5%պահպանողական բնույթի
ֆինանսական կապիտալը

I3 Global systemically important banks: assessment methodology and the additional loss absorbency
requirement Rules text, November 2011, BCBS
1+ Basel Committee on Banking Supervision. Basel III: A global regulatory framework for resilient
banks and banking system. - Bank for International Settlements, December 2010 (rev. June 2011). - Mode of

- Date of access: 20.07.2011.

Կանխարգելման պահուստներ Օ-ից մինչև 2.5%
Այսպիսով, ՀՀ-ում բանկային գործունեության ռիսկայնության

կանխարգելման նորմատիվային դաշտի բարելավումը հեղինակը
նպատակահարմար է գտնում իրականացնելու հետևյալ ուղղություններով.

նորմատիվային դաշտի պարզեցում, որի նպատակը ոչ միայն ռիսկերի
կանխարգելման գծով իրականացվող հաշվարկների հեշտացումն է,
այլև իրատեսական ռիսկային ազդակների գնահատումը՝ ինչպես
կառավարման մարտավարական, այնպես էլ ռազմավարական
համակարգումը,

ռիսկերի կառավարման նորմատիվային դաշտի տեղայնացումըԲազել-3-ի առաջարկած մոտեցում, երբ ռիսկերի գնահատումը
իրականացվում է ոչ միայն միկրոտնտեսական, այլևմակրոտնտեսական մակարդակով, հաշվի առնելով նաև տնտեսականաճի միտումները և հակաճգնաժամային բացասական
ազդեցությունները,

խստացնել ռիսկերի կառավարման վարչարարությունը բանկերում,հատուկ ուշադրություն դարձնելով գործառնական ռիսկերի
կառավարմանը և այդ նպատակով ստեղծելով ներբանկային
մասնագիտացված անկախ կառույցներ,

ձևավորել բանկային գործունեության ռիսկերի կանխարգելման
նորմատիվային դաշտ, որը կշահագրգռի վարչակազմին հնարավորինս
արդյունավետ դարձնելու ռիսկ մենեջմենթը:

Ֆինանսական հաշվետվությունների ներկայացման մոտեցումների
հետազոտության արդյունքում առաջարկվում է բանկային համակարգում
ֆինանսական հաշվետվությունների սխալի ռիսկայնության աստիճանով
պայմանավորված դրան համահունչ ստորաբաժանումների
աշխատակիցների պարգևատրումների սահմանափակման առաջարկվողնորմատիվային պահանջի ներդրում, ըստ հետևյալի, որ.. այն բխում է հետճգնաժամային ժամանակահատվածում

գործունեության տնտեսական նորմատիվների համակարգում
բանկային

աստիճանաբար զարգացում ապրող գործընթացային նորմերի կիրառման
պահանջից միտված զուտ շահույթի բաշխման համամասնությունների,
շահաբաժինների հայտարարագրման, պարգևատրումների
ձևավորմանը, չափերի

- տեղեկատվության սխալի ռիսկայնությունից բխող պարգևատրումների
նորմատիվային սահմանափակումները, բանկերի ֆինանսական ոլորտի
աշխատակիցներին կշահադրդի առավել խստապահանջությամբ
մոտենալու. հրապարակվող հաշվետվությունների թափանցիկության և
արժանահավատության ապահովմանը մինչ աուդիտի անցկացումը,թե դրանից հետո, և ոչ

- ֆինանսատնտեսական բոլոր օղակներում էականորեն կբարձրանա
ինչպես հաշվետվական գործառույթների կարգապահությունը, այնպես էլ
ներբանկային տեղեկատվական հոսքերի համապատասխանության
աստիճանը Բազելյան կոմիտեի պահանջներին կապված կապիտալի
որակական կազմի, արտահաշվեկշռային հոդվածների, նաև
արժեթղթավորման գործարքների արդյունքների արժանահավատ
ներկայացման հետ:

Ատենախոսության եզրափակիչ բաժնում ներկայացված են
հեղինակի հիմնական եզրակացություններն ու կատարված
առաջարկությունները:

1. Առաջարկվում է բանկային գործունեության տնտեսական
ցուցանիշների բարեփոխումները իրականացնել երկու ուղղությամբ, այդ
թվում.

քանակական փոփոխություններ, առավելապես ընդլայնելով բանկերի
կայուն զարգացման դաշտն ապահովող ցուցանիշների ցանկը: Միջազգային
ֆինանսական շուկաներում աճող մրցակցության և ֆինանսաբանկային
գլոբալացման աճի պայմաններում հայրենական բանկերի առջև խնդիր է
դրվում ամրապնդելու իրենց մրցակցային դիրքերը ֆինանսական
շուկայում՝ ունենալով կայուն զարգացման ռազմավարական թիրախային
նպատակներ: Այս խնդիրը, հեղինակի կարծիքով, հաջողությամբ կլուծեն այն
բանկերը, որոնք իրենց ռեսուրսների չափաբաժինների ավելացումները
կուղղորդեն շահադրդման գործառույթներին:

որակական փոփոխություններ, ներդաշնակություն ստեղծելով ոչ միայն
տնտեսական նորմատիվների համակարգի բոլոր հատույթների, այլև
դրանցից յուրաքանչյուրում ընդգրկված ցուցանիշների խմբերի միջև:

2. Գործող տնտեսական նորմատիվային ցուցանիշների համախումբը
առաջարկվում է ներկայացնել երեք հարթությամբ հուսալիության,
հաշվենկատության և որևիցե ուղղության մղելու շարժառիթով: Եթե՞՝
ներկայումս առավել ձևավորված են հուսալիությունն ապահովող
ֆինանսատնտեսական նորմատիվները, ապա դրանց համահունչ
կարևորվում են նաև որևիցե ուղղության մղումն ապահովող այն
նորմատիվները, որոնք առավել ցայտուն կընդգծեն ֆինանսական
ցուցանիշների նորմավորման կարգավորիչ դերը տնտեսության կայուն
զարգացման ապահովման գործընթացում:

3. Մակրոհաշվենկատության տեսանկյունից առաջարկվում է բանկային
գործունեության տնտեսական նորմատիվների մշակման գործընթաց
հետևյալ ուղղություններով, այդ թվում՝

- մշակել նորմատիվներ, որոնք վարկավորման գործընթացի ժամանակ
կնպաստեն բանկային գործունության ծախսերի աճին և կծառայեն

առետրային բանկերի ծախսերի հավելաճի ուղղորդմանը դեպի
հակացիկլիկ բուֆերների ձևավորում,
- կիրառել ներբանկային նորմատիվներ, որոնք վարկավորման

ժամանակ կսահմանափակեն զուտ շահույթի հետագա բաշխումը և
տնտեսված հավելավճարները, պարգևատրումները և շահաբաժինները
կուղղորդեն տեղիք տված վնասների կանխարգելման պահուստների
ձևավորմանը,
- տնտեսական աճի կարգավորման , մակրոհաշվենկատության

սկզբունքներից ելնելով, ինչպես նաև պետական միջամտությունը
ակտիվացնելու առումով, սահմանել տնտեսական անկմանը
կանխարգելող նորմատիվային լծակներ հարկային վճարումների
հետաձգումների, պետական երաշխիքների ապահովածությամբ
վարկավորումների տրամադրման ոլորտներում:

4. Առաջարկվում է Բազելյան կոմիտեի նորմատիվների շրջանակը
համալրել այնպիսի գործակցով, որը հնարավորություն կընձեռի
գնահատելու բանկերի իրացվելիությունը դինամիկ վիճակում՝ այն էլ
միջնաժամկետ հատվածում: Նշված գործակիցն իր էությամբ մինչև 2 տարվա
իրացվելիություն ապահովող ակտիվների հարաբերությունն է երկամյա
մարման ենթակա պարտավորությունների վրա, որը հնարավորություն
կընձեռի բարելավելու բանկային մենեջմենթը հետևյալ առումներով

- գնահատելու բանկերի իրացվելիությունը ոչ միայն դինամիկ, այլև
ստատիկ վիճակում, որը հնարավորություն է ընձեռում ժամանակի
կոնկրետ պահին հաշվեկշռային հոդվածների մնացորդների ընդգրկմամբ,
ուղղակիորեն հաշվարկելու իրացվելիության գործակիցը, շրջանցելով
սթրես թեսթերի իրականացման անհրաժեշտությունը և դրանով
միաժամանակ մեղմելով հավանական պայմանականությունների
հաշվարկային անճշտությունները,
- գնահատելու բանկերի իրացվելիությունը 30-օրյա

ժամանակահատվածի սահմաններից դուրս, բայց ո երկարաժամկետ
կտրվածքով, որը հնարավորություն կընձեռի կառավարելու ակտիվների
որակը LCR նորմատիվը կիրառելիս: Կարճաժամկետ հատվածում
իրացվելիության ապահովումը կնպաստի միջնաժամկետ կտրվածքով
բարձր իրացվելի ակտիվների որակական կառուցվածքի մենեջմենթի
վատթարացմանը, որին հնարավոր է հակազդել հեղինակի կողմից
առաջարկվող մինչև 2 տարվա իրացվելիության առաջարկվող
նորմատիվի կիրառմամբ:

5. Լևերիջի իրատեսական գնահատման գործընթացի
հիմնավորվածությունը մեծապես կախված է բանկերի կողմից
հրապարակված ֆինանսական իրավիճակի հաշվետվություններում
ներկայացված ակտիվների և կապիտալի չափման ու գնահատման

մոտեցումներից, որն իր հերթին պահանջում է հաշվապահական
հաշվառման միջազգային ստանդարտներով ֆինանսական
տեղեկատվության պատրաստում:

6. ՀՀ-ում բանկային գործունեության ռիսկայնության կանխարգելման
նորմատիվային դաշտի բարելավումը նպատակահարմար է համարվում
իրականացնելու հետևյալ ուղղություններով.

- նորմատիվային դաշտի պարզեցում, որի նպատակը ոչ միայն ռիսկերի
կանխարգելման գծով իրականացվող հաշվարկների հեշտացումն է, այլև
իրատեսական ռիսկային ազդակների գնահատումը, ինչպես
կառավարման մարտավարական, այնպես էլ ռազմավարական
համակարգում,
. խստացնել ռիսկերի կառավարման վարչարարությունը բանկերում,
հատուկ ուշադրություն դարձնելով գործառնական ռիսկերի
կառավարմանը և դրան համահունչ ստեղծել ներբանկային
մասնագիտացված անկախ կառույցներ:

7. Հետճգնաժամային ներկայիս ժամանակահատվածում ոչ միայն
բանկերի տնտեսական նորմատիվների, այլև օրենսդրական դաշտի
փոփոխությունների անհրաժեշտություն է ձևավորվում, որպեսզի
դժվարություններ չստեղծվեն նորմատիվային բարեփոխված դաշտում
բանկային գործունեության համար և հենց օրենսդրությամբ խթանվի
խստացված տնտեսական նորմատիվներով բանկային գործունեությունը:

Նպատակահարմար է բաշխվող շահույթից մասհանման գործող
կարգից անցում կատարել, և բուֆերային կապիտալին հատկացումները
որպես շահութահարկի նվազեցում ճանաչելը, որով մի կողմից ավելանում է

զուտ շահույթի մեծությունն ու շահաբաժինների վճարման
հնարավորությունները, իսկ մյուս կողմից, հետաձգված հարկային
պարտավորությունների շնորհիվ ձևավորվում են աղդող գործոններ
հակաճգնաժամային պահուստների ընդլայնման առումով:

8. Առաջարկվում է ստեղծել փոխկապակցություն բանկային
ֆինանսական ստորաբաժանումների աշխատակիցների
պարգևատրումներին ուղղվող շահույթի մեծության և աուդիտորների
կողմից ֆինանսական հաշվետվություններում բացահայտված սխալների
ռիսկայնության աստիճանների միջև:

Բանկային համակարգում ֆինանսական հաշվետվությունների սխալի
էականության աստիճանով՝ կառավարչական բնույթի աշխատակիցների
պարգևատրումների սահմանափակման առաջարկվող նորմատիվային
պահանջը, հիմնավորվում է մի շարք առումներով, այն է, որ.

. այն բխում է հետճգնաժամային ժամանակահատվածում բանկային
գործունեության տնտեսական նորմատիվների համակարգում
աստիճանաբար զարգացման ուղղություն ապահովող նորմերի

կիրառման պահանջից միտված զուտ շահույթի բաշխման
համամասնությունների, շահաբաժինների հայտարարագրման,
պարգևատրումների չափերի ձևավորմանը,
в տեղեկատվության սխալի էականությունից բխող պարգևատրումների
նորմատիվային սահմանափակումները, բանկերի ֆինանսական
կառավարչական բնույթի աշխատակիցներին կշահադրդի առավել
խստապահանջությամբ մոտենալ հրապարակվող հաշվետվությունների
թափանցիկության և արժանահավատության ապահովմանը մինչ
աուդիտի անցկացումը, և ոչ թե դրանից հետո,
в ֆինանսատնտեսական բոլոր օղակներում էականորեն կբարձրանա

ինչպես հաշվետվական գործառույթների կարգապահությունը, այնպես էլ
ներբանկային տեղեկատվական հոսքերի համապատասխանության
աստիճանը Բազելյան կոմիտեի պահանջներին, կապված կապիտալի
որակական կազմի, արտահաշվեկշռային հոդվածների, ինչպես նաև
արժեթղթավորման գործարքների արդյունքների արժանահավատ
ներկայացման հետ:

Ատենախոսության հիմնական դրույթները հրապարակվել են
հեղինակի հետևյալ աշխատություններում.

1. Վարդապետյան Ն.Ս., Իրացվելիության նորմատիվների բարելավման
ուղղությունները առևտրային բանկերում: Տեղեկատվական տեխնոլոգիաներ
և կառավարում, Ne8, 2012, էջ 129-138:

2. Վարդապետյան Ն.Ս., Բանկի իրացվելիության նորմատիվները և
դրանց դերը բանկի ֆինանսական կայունության ապահովման
գործընթացում: Սոցիալ-տնտեսական զարգացման արդի հիմնախնդիրները
Հայաստանի Հանրապետությունում (հանրապետական գիտաժողովի
նյութեր). գիրք 2 I Պատ. խմբագիր Վ. Լ. Հարությունյան.- Եր.: ՀՀ ԳԱԱ
<<Գիտություն>> հրատ., 2011, էջ 144-149:

3. Վարդապետյան Ն.Ս., Բանկային գործունեության տնտեսական
նորմատիվների մեկնաբանումը մակրոհաշվենկատության շրջանակներում:
<<Հայաստան. ֆինանսներ և էկոնոմիկա>>, #6 (156), հունիս 2013, էջ 35-37:

4. Վարդապետյան Ն.Ս., Առևտրային բանկերի կայուն զարգացումը
տնտեսական ցուցանիշներով գնահատելու մոտեցումները: <<Հայաստան.
ֆինանսներ և էկոնոմիկա>>, #6 (156), հունիս 2013, էջ 38-39:

Наири Самвелович Вардапетян

Оценка основных нормативов банковской деятельности и пути их
совершенствования (на примере банков PA)

Автореферат диссертации на соискание ученной степени кандидата
экономических наук по специальности 08.00.03 "Финансы, бухгалтерский
учет .

Зашита диссертации СОСТОИТСЯ 14-го Мая 2015 г. в 1400 на заседании
Специализированного совета 014 ВАК РА по экономике, действующего в
Армянском Государственном экономическом университете, по адресу: 0025, r.
Ереван, ул. Налбандяна 128.

РЕЗЮМЕ

Особенность банковской деятельности состоит в том, что оно
регулируется экономическими нормативами, которые в первую очередь
устремлены к защите активов бенефициаров кредитного рынка a также
стабильного роста финансовых посредничественных процессов.

Цель и задачи диссертации является разработать систему мероприятий
предназначенные для улучшения экономических нормативов действующие в
банках РА, использование которых обусловленны нижеуказанными задачами:

Учитывая особенности банковской деятельности представить специальные
подходы организации финансобанковских услуг в банковской системе РА
и вопросы связанные их усовершенствованием.
Разработать систему учета информационных потоков активов, капитала и
обязательств сфере банковской деятельности, которая соответствовала
новым подходам Базельских процессов.
На основе анализа экономических нормативов банковской деятельности,
комментировать реформы в нормативах банковской системы РА,
предложить новые подходы и механизмы по усовершенствованию
нормативов.
Представить концепцию по реформам в предотвращению рисков
банковской деятельности, в соответствии с требованиями "Базель-3".
Разработать механизм по оценке эффективности применении
мотивационных нормативов банковской системе, учитывая факторы
активизирования и стабильного развития банковской деятельности.

Научная новизна исследования состоит в предложенных концепционных
путях улучшения основных экономических нормативов банковской

деятельности в PA. В частности в течении исследования и решения
предложенных проблем получились ряд результатов, из которых научными
новознами являются следующие:

В результате исследования основных уставных тезисов применяемые в
банковской системе, a также учитывая текущие вызовы Базельских
процессов, в диссертации были предложены секторальное деление
экономических нормативов банковской деятельности на уровни
обеспечения надежности, благоразумия и мотивации, из них четко
сгруппировав ограничивающие, предотвращающие и стимулирующие
группы нормативных индикаторов.
Был разработан новый коэффициент среднесрочной ликвидности для
коммерческих банков, который позволяет пополнять рамки Базельских
нормативов не только динамичными, a также статичными индикаторами и
оценивать двухлетнийуровень ликвидности банковских активов.
Сделано предложение о признании выделенных средств на буферный
капитал банков как снижение от налога на прибыль, делая
соответственные изменения в законодательстве. Вышеуказанные
изменения приведят к росту чистой прибыли и возможностей выплаты
дивидендов, a также с помощю отложенных налоговых обязательств будут
расти возможности расширения антикризисных резервов.
Принимая во внимания требование к применению мотивационных нормов

банках, был разработан шкала, которая позволяет расчитывать связь
между премиальными работников финансовых отделов банков и
значительностю выявленных ошибок в финансовых отчетах банка с
помощью аудиторов. Шкала позволит более требовательно относится к
празрачности и достоверности публикуемых финансовых отчетов до
аудита.

Итоги исследований, сделанные предложения, разработанные подходы и
методы могут найти практическое применение в банках и кредитных
организациях помогая увеличить возможности расчета, оценки, анализа,
статистики и управления экономической эффективности сделанных
вложений в банковской сфере.

ABSTRACT

Feature of banking activity is that it is governed by economic regulations,
which are primarily directed to the protection of the assets of the beneficiaries of
the credit market and the steady growth of financial intermedior processes.

The purpose and objectives of the thesis: The aim of the thesis to develop a set
of measures designed to improve the economic standards in force in the СВА, the
use of which are conditioned tasks mentioned below:
в Given the nature of banking activities to present specific approaches banking

services organization in the banking system of Armenia and issues related to
their improvement.
Develop a system of accounting information flows of assets, equity and
liabilities in the banking activity that is consistent with the new approaches of
the Basel process.
Based on the analysis of economic standards of banking activities, to comment
on the reforms in the standards of the banking system of Armenia, suggest new
approaches and mechanisms to improve the standards.
Introduce the concept for reforms in the prevention of risks in banking, in
accordance with the requirements of the "Basel 3".
Develop a mechanism to assess the effectiveness of the application of
motivational regulations in the banking system, taking into account factors
activating and stable development of the banking business.

Scientific novelty and results of research science news study is proposed
conceptional ways to improve basic economic standards of banking activity in RA.

In particular during the investigation and solution of problems proposed a series of
results, of which scientific news are the followings:
в A study of the basic statutory abstracts used in the banking system, and given

the current challenges of Basel processes have been proposed in the thesis
sectoral division of economic standards of banking activity levels of reliability,
prudence and motivation are clearly grouped limited top reventing regulatory
and incentive groups indicators.
It was developed a new medium-term liquidity ratio for commercial banks,
which allows to improve the Basel standards not only with dynamic and static
indicators, but to evaluate a two-year liquidity of bank assets.
Made proposal for recognition of allocated funds on banks capital buffer as a
reduction of income tax, making the corresponding changes in the legislation.
The above changes resulting in an increase in net profit and dividend payment
capacity, as well as using the deferred tax liabilities will increase the possibility
of expanding crisis reserves.
Taking into account the requirement for the use of motivational norms in
banks, the scale was developed, which allows communication between the
count of employees premium finance departments of banks and significant
errors identified in the financial statements of the bank with the help of
auditors. Scale will allow more demanding and refers to transparency and
reality of the published financial statements.

Results of investigations made proposals developed approaches and techniques
can be of practical use in banks and credit institutions by helping to increase the
possibility of calculation, assessment, analysis, statistics, and management of the
economic efficiency of investments made in the banking sector.

